
Giriş

Təsərrüfat sahələrinin inkişafı avtomobilləşmənin səviyyəsinin yük​səlməsi, yük və sərnişin daşıma həcminin artması ilə müşayət olu​​nur. Lakin bu inkişafla yanaşı təsadüfi hadisələrlə, münaqişələrlə, qəza​larla, fəlakətlərlə əlaqədar mənəvi və maddi itkilər də artır. Bu itkilər pro​sesin iştirakçıları arasında bərabər paylanmır və cəmiy​yətin ayrı-ayrı fərdlərinə aid olur. Bu cür itkilər nəticəsində vətən​daşlarla yanaşı dövlət də itkilərə məruz qalır, büdcəyə daxil olan ver​gi​lər, yığımlar azalır, əha​linin müdafiəsinə yönəldilmiş vəsaitlərin sayı artır. 

“Daşımaların sığortası” fənninin məqsədi daşıma prosesində xo​şagəlməz hadisələrin, münaqişələrin, qəzaların baş verməsi ha​lında itki​lə​rin azaldılmasına yönəldilmiş bilik, bacarıq və vərdişlərin mənimsə​nilməsidir. Fənnin öyrənilməsi “Vahid nəqliyyat sistemi”, “Da​şımaların təşkili və idarə edilməsi”, “Nəqliyyat ekspedisiya iş​lə​ri​nin təşkili”, “Av​to​mobil yük daşımaları” fənnlərinin öyrənilməsi ilə qarşılıqlı əlaqəlidir.
Fənnin tədqiqat obyekləri aşağıdakılardır:
· nəqliyyat fəaliyyətində risklərin növləri və onların təsadüfi xarakteri;

· sığortalama qaydaları və ardıcıllığı;

· daşıma fəaliyyətində risklərin sığorta növləri;

· nəqliyyat fəaliyyətində müxtəlif risklərin sığortalanmasının səmərəlililyinin qiymətləndirilməsi;

· sığorta fəliyyətinin təşklili və tənzimlənməsi;

· sığorta sənədləri.

Fənnin öyrəlməsindən sonra tələbə nəqliyyat fəaliyyətində sı​ğor​taya aid əsaslandırılmış qərarlar verməyi bacarmalıdır.  

3.Sığorta riski  anlayışı. Riskin növləri və  qiymətləndirilməsi
3.1. Risklərin ümumi təsnifatı
İnsanlar həmişə maddi itki ilə nəticələnən xoşagəlməz hadi​sə​ləri yaradan şərait barədə düşünmüşlər. Belə şəraitlər risk adını al​mış​dır. Sığortada təhlükə obyektlərə, ətraf mühitə, fərdlərə və cə​miy​yətə,  nə​ti​cə​si onların vəziyyət və parametrlərini pisləşdirən zə​rərə səbəb ola bilə​cək mənfi təsirlərin mümkünlüyüdür. “Risk” ter​mini yunan sözləri ridsikon, ridsa (qaya, sıldırım) sözlərindən yaran​mışdır. İtalyan dilində risiko, fransız dilində risdoe təhlükə mənasını verir.   
Sığorta riski - 1) sığorta hadisəsi nəticəsində sığortalının (sı​ğor​ta olu​nanın) həyatına, sağlamlığına, əmlakına zərərin dəyməsi eh​ti​malıdır. 2) konkret elə sığorta  hadisəsi, daha doğrusu zərərverici nə​ti​cələrə ma​lik elə təhlükədir ki, itkilərə səbəb olur (məsələn, yan​ğın, partlayış və s.). Bu hadisələrin məcmusu sığorta məsuliyyətinin həcmi adlanır. 3) sı​ğor​ta qiymətinə görə zərər vermə ehtimalı ilə əlaqələndirilən konkret sı​ğorta obyektidir.     

Sığorta ödənişinin həcminə və əhatə olunan sığorta obyekt​lə​rinin sa​yı​na görə sığorta risklərini böyük, orta və kiçik olmaqla üç yerə ayı​rır​lar. Sığortaçının maraqlarına daha çox orta sığorta risk​lə​rinin sı​ğor​talan​ması uyğundur. Sığortaçı kiçik və böyük risklərin sı​ğor​talanma​sın​dan ya​yın​mağa çalışır. Böyük risklərin sığortalanması məsələsı tək​rar sı​ğor​talanma və ya şərikli sığorta yolu ilə həyata ke​çi​rilir. Əvvəl baş vermiş hadisələrin statistikasına əsaslanaraq sığor​taçı kifayət qədər dəqiq​liklə sığorta riskini proqnozlaşdıra bilər.

Hər bir fəlakət və bədbəxt hadisəyə əmək predmetlərinə toxu​nan təh​lükə kimi baxılır. Məhz bununla əlaqədar sığorta münasibəti, yə​ni sığorta müqaviləsi üçün şərt (şərait) yaranır. Sığorta münasi​bət​lərinin əmələ gəlməsi üçün riskin olması vacibdir. Risk amili sığor​talanma tə​lə​batı yaradır. Uyğun risk olmadan sığorta yoxdur. Risk sı​ğorta müqa​viləsinin bütün təsir müddətində mövcud olur. Sığor​talanma vasitəsi ilə ixtiyarı insan fəaliyyəti təsadüflilikdən müdafiə olunur.

Heç də bütün risklərin reallaşdırılma ehtimalı yoxdur. Riskin sə​​viy​yəsinin qiymətləndirilməsi üçün reallaşma tezliyi və nəticələrin ağır​lığı anlayışlarına fikir vermək lazımdır. Əvvəlcədən baş verməsi qaçıl​maz olan risklər sığorta obyekti ola bilməz.
“Sığorta fəaliyyəti haqqında” Azərbaycan Respublikasının Qa​nu​​nu​na görə sığorta riski və ya risk - sığorta obyekti ilə bağlı it​kilərin və ya zə​rərlərin yaranmasına səbəb olan hadisənin baş ver​məsi və ya halın ya​ran​ması ehtimalı, həmçinin bu ehtimala qarşı sı​ğor​taçının üzərinə götür​düyü öhdəlikdir. 

Sığortaçının məsuliyyət həcminə görə  risklər fərdi və uni​ver​sal risk​lərə bölünür. Fərdi risklərə daşıma və ekspozisiya zamanı qiy​​mətli rəsm əsərinə qarşı (məsələn, vandalızm aktının törədilməsi) sığorta​lanan riskləri nümunə göstərmək olar. Universal risk asasən əm​​lak sığor​tası müqavilələrinin predmeti olur və sığortaçının mə​su​liyyət həcminə daxildir. 
Spesifik risklər anomal və fəlakətli olmaqla xüsusi qrup təşkil edir. Anomal risklərə ölçüsünün müvafiq obyekti hər hansı bir sığor​ta ris​ki qrupuna daxil etməyə imkan verməyən risklər aiddir. Ano​mal risk​lər nor​​madan aşağı və yuxarı olur. Normadan aşağı anomal risklər sı​ğor​taçı üçün əlverişlidir və sığorta müqaviləsinin adi şərtləri ilə ödə​nilir. Nor​ma​dan yuxarı risklər sığortaçı üçün həmişə əlverişli deyil və sı​ğor​ta müqaviləsinin xüsusi şərtləri ilə ödənilir. 

Fəlakətli risklər xüsusi böyük ölçüdə əhəmiyyətli zərər vur​maq​​la çoxsaylı sığortalanmış obyekti və ya sığortalını əhatə edən böyük qru​pu təşkil edir. Bunlar qarşısıalınmaz təbiət qüvvələrinin mey​dana gəl​məsi ilə, həmçinin maddi rifah əldə edilməsi prosesində ya​ra​dıcılıq fəa​liyyəti ilə əlaqədar risklərdir. 

Sığorta riskinin maliyyə, qeyri maliyyə, təmiz, spekulyativ, fun​​da​mental və özəl növləri vardır. 

Ümimi təsnifata görə riskləri ekoloji, nəqliyyat, siyasi və xü​susi ol​maqla dörd yerə bölürlər.

Ekoloji risklər ətraf mühitin çirklənməsi ilə əlaqədardır və in​sa​nın maddi rifah əldə edilməsi prosesində yaradıcılıq fəa​liyyəti ilə şərt​​lənir. Eko​loji risklər adətən sığortaçının məsuliyyət həcminə da​xil edil​mir.
Xüsusi risklər xüsusi qiymətli yüklərin, məsələn nəcib metal​la​​rın, qiymətli daşların, sənət əsərinin, nəğd pulun daşınmasının sı​ğor​tası​nı nə​zərdə tutur. Xüsusi risklərin məzmunu sığorta müqa​viləsinin xüsu​si şərtləri ilə razılaşdırılır və sığortaçının məsuliyyət həcminə daxil edilə bilər.

Siyasi risklər beynəlxalq hüquq baxımından hüquqazidd hərə​kət​lərlə, baxılan suveren dövlətə və ya onun vətəndaşlarına müna​sibətdə xa​rici dövlətin tədbir və aksiyaları ilə əlaqədardır. Düzəlişlər sistemi və sı​ğorta müqaviləsinin xüsusi şərtləri ilə siyasi risklər sı​ğortaçının mə​su​liy​​yət həcminə daxil edilə bilər.  

Texniki risklər maşın və avadanlığın qəfil sıradan çıxması və ya is​​tehsalat texnologiyasında fasilələr nəticəsində qəza formasında mey​​da​na çıxır. Sığortanın texniki növlərinin problemi qəzaların tez​liyinin qiy​​mət​ləndirilməsi və qəzalardan yaranan zərərin qiymət​lən​dirmə üsu​ludur. Texniki risklər universal xarakter daşıyır.   

Riskin qeydiyyatı onun müşahidəsi və uçotu prosesidir. Hər han​sı risk qrupu üçün riskin qeydiyyatını müəyyən edən amillər risk ha​lı adla​nır. Bu amillər baxılan sığorta obyektinə xas olur və riskin kom​ponenti və ya əlaməti kimi baxılır. İstənilən riskə risk hallarının məc​musu kimi bax​maq olar. 

Sığortaçının işində obyektiv və subyektiv risklərin müəyyən edil​​məsi son dərəcə vacibdir. Obyektiv risklər nəzarətsiz təbiət qüv​və​lərinin və digər təsadüflərin sığorta obyektlərinə zərərli təsirlərini əks et​dirir. Obyektiv risklər insan iradəsi və şüurundan asılı deyil. Sub​​yek​tiv risklər həqiqətə obyektiv ya​naş​manı inkar etməyə və ya on​dan yan keç​məyə əsas​lanır. Bu risklər insan şüurundan və ira​dəsindən asılıdır, ət​raf alə​min obyektiv real​lı​ğının kifayət qədər dərk edilməməsi ilə əla​qədardır.

Subyektiv risk hallarında franşiza tətbiq olunur.
Riskin minimallaşdırılması və məhdudlaşdırılması ilə əlaqədar fə​a​liyyət riskin idarə olunması (risk-menecment) adlanır. Bu fəaliy​yət it​ki​lərin minimallaşdırılmasına, sığorta riski ilə sığorta tarifinin uyğunlaş-dı​rılmasına, tam sığorta təzminatının ödənilməsinə zəma​nət  verən fondların yaranmasına istiqamətlənir. Risk-menecment risk​lə​rin identi​fi​kasiyasından, ölçülməsindən və onlara nəzarət olun​masından (fiziki və maliyyə) ibarətdir.
Riskin idarə olunması prosesi altı mərhələyə bölünə bilər: məq​​sə​din müəyyənləşdirilməsi; riskin müəyyənləşdirilməsi; riskin qiy​mət​lən​di​rilməsi; riskin idarə olunması üsulunun seçilməsi; riskin idarə olun​ma​sı üsulunun tətbiqi; nəticə​lə​rin qiymətləndirilməsi, itki​lərin mini​mal​laşdırılması.
Məhdüdlaşdırmaq üçün bütün risklər aşağıdakı əlamətlər üzrə hər​​tərəfli xarakterizə edilməlidir:

1.itki və ya sığorta təhlükəsi yaradan səbəblər kompleksi

2.zərəri doğuran işlərin gedişi

3.zərərin pul ilə qiymətləndirilməsi prinsipləri

Riskləri aşağıda göstərilən üsullarla məhdudlaşdırmaq olar:

- məsuliyyətin müvafiq bəndin müqaviləyə daxil edilməsi ha​lın​​da di​gərinə (partnyora) keçməsi (məsələn, yükün daşənması üzrə riskin çat​dıran və ya daşıyan şirkətə keçirilməsi);
- bir neçə icraçının iştirak etdiyi iri layihələrin həyata keçiril​mə​​sində riskin bölüşdürül​mə​si (hər kəs öz iştirak payı həddində məsuliyyət daşıyır (məsələn, iri inşaat));

- sifariş portfelinin məqsədyönlü formalaşdırılması halında sə​pə​lən​mə (məsələn, bank  geri qaytarmama riskini azaltmaq üçün ssudanın verilməsini bir neçə firmaya həvalə edir) 

Sığorta nəzəriyyəsi və təcrübəsində hadisələrin sığortalana bil​məsi üçün riskin aşağıdakı kriteriyaları əsas götürülür:  

- risk hadisə kimi ehtimal xarakterlidir və onun baş verməsi tə​sa​​düfi xarakter daşıyır;

- sığorta riskinin baş vermə faktı zaman və məkanca qeyri-mə​lum​dur;

- sığorta riskinin nəticələri pul ifadəsi ilə ölçülür;

- böyük ədədlər qanununun tətbiqi və söğorta təzminatı prin​si​pi üçün eynicinsli risklərin məcmusu mövcud olmalıdır;

- risk hadisə kimi sığortası qanunla qadağan olunmuş maraq​la​ra to​xun​mamalıdır. 

Riskə iki cür nəzarət edilir: fiziki və maliyyə nəzarəti. Fiziki nə​za​​rət zərərin dəymə ehtimalını aşağı salan müxtəlif üsulların tət​bi​qini nə​zərdə tutur. Maliyyə nəzarəti mümkün zərərin ödənilməsi üçün kom​pen​sasiya ödənilməsi üçün mənbələrin axtarılmasını nəzər​də tutur.  

3.2. Nəqliyyat riskləri

Nəqliyyat riskləri kasko, karqo, məsuliyyət, həmçinin qismən yol hə​rəkəti şəraitində heyət və sərnişinlərin həyat və sağlamlığına zərərlə əlaqədar fərdi risklərə bölünür.
Kasko nəqliyyat riskləri hava, dəniz və çay gəmilərinin, avto​mo​bil və dəmiryolu hərəkət tərkiblərinin hərəkət, dayanma və təmi​rinin, nəq​liyyat vasitələri və onlarının hissələrinin partla​yışı, oğur​lan​​ması, so​yul​ması, şüşəsinin qırılmasının, nəqliyyat vasitələrinin zə​də​lən​​məsinə sə​bəb olan qeyri-qanuni hərəkətlərin, istismar pro​sesində və ya zavod qü​su​ru nəticə​sində nəqliyyat vasitələrinin nasaz​lığı və ya sınmasının sı-ğor​talanmasını nəzərdə tutur. 
Karqo nəqliyyat riskləri aşağıdakıların sığortasını nəzərdə tu​tur:

- yanğın, partlayış nəticəsində yükün hamısının və ya bir his​sə​si​nin məhvi və ya zədələnməsi ilə əlaqədar hava, dəniz, çay, dəmir yo​lu, avtomobil nəqliyyatı ilə və ya qarışıq nəqliyyatla daşınan yük​lərin;

- ildırım, fırtına, vulkan püskürməsi və digər təbii fəlakətlərin;

- gəmilərin, təyyarələrin və digər nəqliyyat vasitələrinin bir-bi​ri ilə və ya başqa istənilən obyektlə toqquşmasının;

- körpü və tünellərin uçmasının;

- nəqliyyat vasitəsinin və ya uçan apparatın, yaxud da hissə​lə​ri​​nin yükün üzərinə düş​mə​sinin;

- yükün yüklənməsi-boşaldılması və yığılması, nəqliyyat vasi​tə​​lə​​ri​nin yanacaqla doldu​rul​ması zamanı qəzaların;

- yükün nəqliyyat vasitəsi ilə yoxa çıxmasının və s.

Yüklü avtomobil qatarının marşrutunun dəyişməsi və ona hü​cum, avtomobilin qorunmayan dayanacağa qoyulması, yük yerinin zə​​də​lən​mə​si ilə yükün oğurlanması, yükün batırılması və s. əlaqədar risk​lər də kar​qo nəqliyyat risklərinə aiddir.

Nəqliyyatda məsuliyyət riskləri nəqliyyat vasitələri sahib​lə​ri​nin vətəndaş məsuliyyətinin; CMR konvensiyasına uyğun daşımaya qəbul edil​miş yükün itməsi və zədələnməsinə görə daşıyıcının məsuliyyəti​nin; yüklərin sərhəddən keçirilməsinə görə kömrük haq​larının, vergilə​rin, yı​ğım və digər məbləğın ödənilməsi ilə əlaqədar kömrük orqanları qarşı​sında məsuliyyətinin; sığortaçının müştərisi tərəfindən törədilən maliy​yə it​ki​lərinə görə məsuliyyətinin; daşınan yükün boşaldılması, aş​ma​sı, part​layışı, sızması nəticəsində üçüncü şəxsin sağlamlığına və əmlakına də​yən zərərə görə üçüncü şəxslər qar​şısında məsuliyyətinin; daşı​yıcının sərnişinlər qarşısında məsu​liy​yətinin, kömrük daşımaçıla​rının gömrük orqanları qarşısında mə​su​liyyətinin sığortalanması ilə əlaqədardır   
8.Nəqliyyat vasitələrinin sığortalanması (kasko sığorta)
Fiziki və ya hüquqi şəxslərə məxsus olan və sığortalının istifa​də​​sində, sərəncamında və ya mülkiyyətində olan nəqliyyat vasi​tə​lərinin it​məsi və zədələnməsi ilə əlaqədar əmlak maraqları  sığorta ob​yekti hesab olu​nur. Sığorta müqaviləsi sığortalının və ya üçüncü şəx​sin xey​rinə bağ​lana bilər. Nəqliyyat vasitələrinin sığortalanması zamanı avto​nəq​liy​yat vasitələrinin komplektasiyasına daxil olmayan bəzi əlavə ava​dan​lıqlar da sığortalana bilər.  

Nəqliyyat sığortası təkcə müxtəlif nəqliyyat vasitələri ilə daşı​nan yük​lərin deyil, həm də avtomobildən tutmuş gəmiyə və təy​ya​rəyə qədər bü​tün nəqliyyat vasitələrinin özlərinin də sığortasını əhatə edir. Bu vasi​tələr yüklə, yaxud sərnişinlərlə birlikdə və ayrıca sığor​talana bilər.

Nəqliyyat vasitələrinin sığortalanması aşağıdakılara qarşı hə​ya​ta keçirilir:

-nəqliyyat vasitəsinin oğurlanması;

-nəqliyyat vasitəsinin tam dəyərində (dağılma nəzər alın​maq​la) məh​​​vi və ya ləğv edilməsi (ləğv edildikdə istifadəyə yararlı qalıq​la​rın qiy​​​məti çıxılmaqla);

-nəqliyyat vasitəsinin təmir qiyməti (zərəri) qədər zədələnməsi (zə​​​rə​​rin məbləğinə nəqliyyat vasitəsinin xilas edilməsi, hadisə yerin​dən gə​​ti​rilməsi xərcləri də aiddir, sığortaçı sığorta hadisələrinin nəti​cə​lərinin ekspertizası xərclərini də ödəyir). Zərərə nəqliyyat vasitə​sinin komplek​ti​nə daxil olan ayrı-ayrı elementlərin, hissə və detal​la​rın oğurlanması da aiddir.    

Nəqliyyat sığortasına minik və yük avtomobilləri, yük-sərnişin ma​​şınları, mikroavtobuslar, motosikllər, motorollerlər, mopedlər, trak​​torlar, motorlu, avarlı və yelkənli qayıqlar, yaxtalar, katerlər, gə​mi​lər, təy​yarələr və s. qəbul olunur.

Bu​nunla eyni vaxtda sığorta müştərilərinin arzusu ilə sürü​cü​lər və sər​nişinlər, nəqliyyat vasitəsinə məxsus olan əlavə avadan​lıq​lar, müx​tə​lif yük növləri də sığortalana bilər. Yüklər sığortalanarkən bir sıra əşya​lar, məsələn, qiymətli metal məmulatları, qiymətli, ya​rım​qiymətli və əl​van daşlar, şəkillər, əlyazmalar, pul nişanları, qiymətli kağızlar və s. sı​ğor​t​aya qəbul olunmur.

Adətən nəqliyyat vasitələrinin sığortası üç variant üzrə həyata ke​çi​rilir. Sığorta halları aşağıdakılar hesab olunur:

1.Yol nəqliyyat hadisələri, təbii fəlakətlər, yükləmədə yüklərin daş və alətlərin düşməsi, üçüncü şəxslərin qeyri-qanuni hərəkətləri, o cümlədən nəqliyyat vasitələrinin ayrı-ayrı hissələrinin və ya nəqliy​yat va​sitəsinin özünün oğurlanması nəticəsində nəqliyyat vasitə​lərinin (əla​və avadanlığın) zədələnməsi və ya məhvi (tam kasko).
2.Yol nəqliyyat hadisələri, təbii fəlakətlər, yanğın, öz-özünə alış​ma, partlayış, yükləmədə yüklərin daş və alətlərin düşməsi, nəq​liy​​yat va​si​tələrinin ayrı-ayrı hissələrinin və ya nəqliyyat vasitəsinin özü​nün oğur​lanması istisna olmaqla üçüncü şəxslərin qeyri-qanuni hərəkət​ləri  nə​ticəsində nəqliyyat vasitələrinin (əlavə avadanlığın)  zədələnməsi və ya məhvi (qismən kasko).
3.Yol nəqliyyat hadisələri nəticəsində nəqliyyat vasitələrinin (əla​və avadanlığın) zədə​lən​​məsi və ya məhvi.

Nəqliyyat vasitələrinin sığortalanması zamanı aşağıda göstə​ri​lən hallar sığorta halları hesab olunmur:
1.Yol hərəkəti qaydalarına uyğun olaraq nasaz və ya müəyyən olun​​muş qaydada dövlət texniki baxışından keçməmiş nəqliyyat va​si​tə​lərinin istismarı, həmçinin nəqliyyat vasitələrinin istehsalçı za​vod tə​rə​findən müəyyən edilmiş texniki istismar qaydalarına riayət olun​ma​ma​sı;

2.Yalnız şinlərin zədələnməsi;
3.Nəqliyyat vasitəsini idarə etmək üçün müvafiq kateqoriyası ol​ma​yan və ya alkoqollu, toksik, narkotik sərxoşluq vəziyyətində olan, ya​xud psixotrop maddələrin təsiri altında olan şəxslərin idarə etməsi;

4.Nəqliyyat vasitələrinin detal və aqreqatlarının korroziya, za​vod defekti (qüsuru) nəticəsində yeyilməsindən və ya təbii yeyil​mədən zə​də​lənməsi və məhvi;

5.Aqreqatların daxilinə kənar əşya və predmetlərin düşməsi;

6.Dövlət orqanlarının göstərişi ilə nəqliyyat vasitəsinin mil​li​ləş​di​rilməsi, həbsi, məhvi, müsadirəsi, alınması;
7.Sığortaçının öz əmlakına lazımi müdafiəni təmin etmədiyi hal (əgər sığortalı sığortaçını sığorta halının baş verməsi ilə əlaqədar xəbər​​dar etməyibsə və ya onun nəticələrinin və ağırlığının azal​dıl​ması və ara​dan qaldırılması üçün düşünülmüş tədbirlər həyata keçirməyibsə).

 Sığorta məbləği nəqliyyat vasitəsinin öz dəyərindən artıq ola bil​​məz. Dəyəri müəyyən edilmiş minimumdan aşağı olan vasitələr sı​​ğor​​ta​ya qəbul olunmur. Bu məbləğ sığorta üçün verilmiş ərizə və nəq​liyyat va​si​təsinin qiymətini təsdiq edən sənəd əsasında müəyyən olu​nur. Sı​ğor​ta ödənişləri nəqliyyatın növündən və sığorta va​riantından asılı ola​raq müəyyən edilmiş dərəcə üzrə gerçəkləşdirilir. Bu tarif dərəcələri mü​tə​hərrikdir, yəni arta və azala bilər. Nəqliyyat vasitələrinin sığorta haq​qı hər ay, yaxud ildə bir dəfə ödənilir. 

Nəqliyyat vasitələri ilə eyni zamanda onun baqajı, sürücü və sər​​ni​şinlər sığortalana bilər. Belə sığortalanma kombinə edilmiş sı​ğor​ta (av​to​mobil nəqliyyatında avto-kombi) adlanır.
Ölkə vətəndaşları, həmin ölkədə daimi yaşayan əcnəbilər və və​​tən​daşlığı olmayan şəxslər nəqliyyat vasitələrinin sığorta müştə​ri​ləridir. Sığorta anında motorlu nəqliyyat vasitələri sahibinin yaşı 16-dan, digər növ nəqliyyat sahiblərinin isə yaşı 18-dən az olmamalıdır. Nəqliyyat va​sitəsi ya vətəndaşın şəxsi mülkiyyəti olmalı, ya icarəyə götürülməli, ya da etibarnamə ilə təmin edilməlidir.

Sığorta müqaviləsi sığorta agentlikləri ilə bağlanılır, nağd və ya nisyə hesablaşma yolu ilə ödənilir.

Müqavilə sığorta haqqının nağd ödənilməsinin ertəsi günü, nis​yə he​sablaşmada isə sığortalanan şəxsin iş yerində əməkhaqqı al​dığı gün​dən sonra qüvvəyə minir. Sığorta haqqı müqavilə şərt​lə​rindən asılı ola​raq hər ay və ya il ərzində ödənilir. Müqavilədə hər ay ödəniləcək his​sə dəqiq müəyyən olunur. Bu variantlardan başqa, mü​qa​vilədə sığorta ödə​niş​lərinin iki dəfəyə verilməsi də müəyyən oluna bilər.

8.2.Avtomobil nəqliyyatı vasitələrinin sığortalanması 
Avtosığortanın yaranma tarixi 1898-ci ilin  fevral ayının 1-i he​sab edi​​lir. Həmin vaxt amerikalı Trumen Martin avtomobilinin sı​ğor​​tası haq​​qında Travelers İnsurance Company şirkəti ilə müqavilə bağ​la​mışdı. XX əsrin 20-ci illərindən etibarən yollarda avtonəqliyyat vasitə​lərinin sa​​yı sürətlə artmağa başladı. Bunun nəticəsində yol nəq​liyyat hadi​sə​lə​ri​nin sayı çoxaldı və avtonəqliyyat vasitəsi sahib​lə​rinin öz əm​lak ma​raq​la​rını sığortalama zərurəti yarandı. Birləşmiş Ştat​lar höküməti tərə​fin​dən avtovətəndaş məsuliyyətinin icbari sığor​tası tətbiq olundu. 50-ci il​lə​rə qədər Avropa ölkələrinin əksəriy​yətində də avtonəqliyyat vasitə​lə​ri​nin məcburi sığortası tətbiq olun​mağa başladı və sığorta polislərinin bey​nəlxalq səviyyədə qarşılıqlı tanınması sistemi inkişaf etdirildi.
Avtonəqliyyat vasitələri sığortalanarkən sığortalı qismində həm fiziki, həm də hüquqi şəxslər çıxış edə bilərlər. Azərbaycan Res​pub​li​ka​sı qanunvericiliyinə nəqliyyat vasitələrinin sığortası kö​nüllü qayda​da hə​yata keçirilir. Ölkə vətəndaşları, həmin ölkədə daimi yaşayan əc​nə​bilər və vətəndaşlığı olmayan şəxslər nəqliyyat vasitələ​rinin sığorta müş​təriləridir. 

Avtonəqliyyat vasitələrinin istismarı ilə əlaqədar sığorta risk​ləri avtonəqliyyat vasitəsi sahibinin və ya istifadəçisinin əmlak ma​raq​ları ilə bağ​lı çoxsaylı sığorta növlərini birləşdirir. Avtonəqliyyat sığortasının əsas növləri avtonəqliyyat vasitələrinin sığortası, avto​nəqliyyat vasitə​lə​rinin sahiblərinin məsuliyyət sığortası, avto​nəq​liy​yat vasitələrinin sü​rü​cü və sərnişinlərinin bədbəxt hadisələrdən sı​ğor​tası hesab olunur. Ən çox yayılmış avtonəqliyyat sığortası nəq​liy​yat vasitələrinin özünün sı​ğor​tasıdır. 

Sığorta obyekti dövlət qeydiyyatı olan istənilən özüyeriyən avto​nəqliyyat vasitəsi ola  bilər.  

Avtonəqliyyat vasitələri əsasən aşağıdakı risklərə görə sığorta​la​nır: avtonəqliyyat hadisəsi, atılmış və ya düşmüş əşya, üçüncü şəx​sin qa​nunazidd hərəkəti, oğurluq, quldurluq, qaçırma və soy​ğun​çu​luq, yan​ğın və partlayış, təbii fəlakət və s. 

Avtomobilin sığortası üzrə müəyyən olunan sığorta məbləği sı​ğor​talanan avtomobilin bazar dəyərindən artıq ola bilməz. Avto​mo​bi​lin sı​ğor​tası üzrə sığorta məbləği sığortalanan avtomobilin ba​zar dəyə​rin​dən artıq olduğu halda (ikili və ya çoxqat sığorta halında), sığorta müqa​viləsi müvafiq sığorta məbləğinin həmin dəyərdən artıq olan hissəsində etibarsızdır. Avtomobil sığortalı tərəfindən qanunsuz gəlir əldə etmək məq​sədilə bir və ya bir neçə sığorta müqaviləsi əsa​sında onun bazar də​yərindən artıq məbləğə sığorta etdirildikdə, bu məqsədlə bağlanmış hər bir sığorta müqaviləsi bağlandığı andan etibarsız sayılır. Bu halda sığor​talının qanunsuz gəlir əldə etmək məqsədi məhkəmə qaydasında sübut edilməlidir.

Avtonəqliyyat sığortasında anderraytinq prinsipləri sığortaya qə​bul edilmiş nəqliyyat vasitələrinin xarakteristikası və texniki gös​təri​cilərini (qiymət, sinif, tip, yürüş, mühərrikin gücü və həcmi), nəq​liyyat va​sitəsi istifadəçilərinin fərdi göstəricilərini (yaş, cins, sürücülük stajı, sağlamlıq vəziyyəti), nəqliyyat vasitəsindən istifadə olunma məqsədini (şəxsi və ya xidmət), tətbiq olunan qorunma faktorlarını (siqnalizasiya, qaraj, qorunan dayanacaq və s.) və digər risk faktorlarını nəzərə alır. 

Sığortaçının sığorta tarifini müəyyənləşdirməsi zamanı tətbiq edə biləcəyi risk faktorları bəzi ölkələrdə avtonəqliyyat sahiblərinin mə​su​liyyət sığortası icbari olduqda qanunlarla və ya qanunvericilik qay​​da​sında müəyyən olunur. Məsələn, Fransada sığortaçının nəzərə almalı ol​du​ğu risk faktorlarına nəqliyyat vasitəsinin reytinq qrupu (cəmi 15 qrup); nəqliyyat vasitəsinin istifadə olunduğu coğrafi re​gion (yol hərə​kətinin intensivliyi nəzərə alınmaqla seçilmiş 5 re​gion); sığortaçının fəaliyyət sahəsi; avtonəqliyyat vasitəsi istifa​də​çi​si​nin yaş və cinsinə gö​rə korelyasiya edilən sürmə stajı; avto​nəq​liy​yat vasitəsinin yaşı; sığorta olunmuş avtonəqliyyat vasitəsindən isti​fadə edən sürücülərin sayı aid​dir.  

Sığortaçılar sığorta olunmuş avtonəqliyyat vasitələrinin zədə​lən​mə​si halında sığorta təzminatının aşağıdakı hesabat və forma vari​ant​la​rından istifadə edirlər:

-sığortaçının xətti ilə texniki xidmət stansiyalarında təmir he​sa​bı​nın ödənilməsi;

-sığorta olunanın seçdiyi texniki xidmət stansiyalarında təmir he​​sa​​​bının ödənilməsi;

-avtonəqliyyat vasitəsinin sığortalandığı region üzrə təmir qiy​mət​​lərinin kalkulyasiyası əsasında zərərin ödənilməsi.

Sığorta müqaviləsinə və ya sığortalama qaydalarına əsasən müəy​​yən edilmişdirsə sığorta ödənişinin müəyyən olunması zamanı sı​ğor​taçı onun miqdarını aşağıdakı hallarda aşağı sala bilər:

-müqaviləyə əsasən franşiza nəzərdə tutulmuşdursa (şərtli və şərt​siz);

-sığorta müqaviləsinin qüvvədə olduğu müddətdə avtonəq​liy​yat va​si​təsinin əlavə yeyilməsi üçün üstəlik xərclər nəzərdə tu​tul​muş​dursa.

9. Yüklərin sığortalanması (karqo sığorta)

Nəqliyyatın sığortasının tərkibinə dəniz, çay, hava, av​to​mobil və də​mir yollarında ehtimal olunan təhlükə hallarından sığorta​lan​ma​nın bü​tün növlərinin məcmusu daxildir. Xarici ticarət əməliy​yat​la​rında həm nəq​liyyat vasitələrinin özləri, həm də onların yükləri sı​ğorta obyekti olur. Sığortaya dair ədəbiyyatda yüklərin sığortası kar​qo (ispanca - yük de​məkdir) sığorta adlandırılır.

Yüklərin sığortası çox geniş yayılmış sığorta əməliyyat​la​rın​dan​dır. Sığorta olunan tərəf kimi yükün göndəricisi, yaxud qəbu​le​dicisi olan istənilən hüquqi və fiziki şəxs çıxış edə bilər. Sığorta tərəfləri, yəni alıcı və satıcı konkret yüklərin sığortası üzrə müqavilə bağlayır. Bu mü​qa​vilədə tərəflərin hüquqi və iqtisadi münasi​bət​lərinə aid olan gön​dəriş şərtləri müəyyən edilir.

Daşınan yükün xarakterindən asılı olaraq onların sığortası aşa​ğıdakı kimi təsnifata bölünür:

-əsas (standart, ümumi taralaşdırılmış, xüsusi daşıma şəraiti tə​​ləb et​mə​yən) yüklərin sığortalanması;

-qalaq, səpilən və süzülən yüklərin sığortalanması;

-kənd təsərrüfatına aid olan və digər canlıların sığortalanması;

-xüsusi yüklərin (qiymətli metallar, bank kağızları, sikkələr) sı​​ğor​ta​lanması.

Nəqletmə üsulundan asılı olaraq sığortalanmanın aşağıdakı növ​​ləri var:

-yerüstü nəqliyyat vasitələri ilə  (dəmiryolu və avtomobil nəq​liy​​ya​tı) daşımalarda yüklərin sığortalanması;

-su yolları ilə daşımalarda yüklərin sığortalanması;

-kombinə edilmiş sığortalanma.

Xalq təsərrüfatı maraqları baxımından yüklərin sığorta​lan​ma​sı​nı ix​rac olunan yüklərin və idxal olunan yüklərin sığortalanmasına ayı​​rır​lar. 

Yüklərin sığortası könüllü sığorta növlərinə aiddir. Yüklərin sı​ğor​​​talanmasında sığorta obyekti sığorta olunanın yükün zədə​lənməsi, məh​vi və itirilməsi ilə əlaqədar əmlak maraqları ola bilər. Alqı-satqı mü​​qa​vilələri bu sığorta ilə müşayət oluna bilər. Alqı-satqı müqavilə​sin​də alıcının və ya satıcının sığorta müqaviləsi bağlaması haqqında tələb ola bilər. Sığorta müqaviləsi sığorta etdirənin və ya yükün yerləşdiyi yer​də bağlanmalıdır. Nəqlolunma zamanı yükün təsadüfi  məhv olma ris​​ki​nə görə daşıyıcının (ekspeditorun) məsu​liy​yət sığortası arzu olu​nan əla​və sığorta növlərindəndir. Sığorta müqa​viləsinin bağlanması üçün əsas sığortalının ərizəsi hesab olunur.

Beynəlxalq təcrübədə yüklər müxtəlif sövdələşmə forma​la​rın​da daşınır (nəql edilir). Bunlara EXW, FCA, FAS, FOB, CFR, CİF, CAF, CPT, CİP, DAF, DES, DEQ, DDU, DDP, FOR, FOT, FOB-FOB Air​port, C&F, EXS-Ex Ship müqavilələri daxildir. 1 yanvar 2011-ci ildən qüvvədə olan INCOTERMS-2010 qaydalarına əsasən əvvəllər qüvvədə olan DAF, DES, DEQ və DDU sövdələşmələrinin əvəzinə yeni sövdə​ləşmə növləri - DAT (Delivered at Terminal - ter​minalda təslim) və DAP (Delivered at Place - təyinat yerində təslim) - əlavə edilmişdir.

Onlardan ən çox istifadə olunan 4 ticarət müqaviləsi CİF (cost, insurance, freight), CAF (cost and freight), FOB(free on board) və FAS (free alongside ship) abreviaturası ilə işarə olunanlardır. Dəniz daşıma​larında yüklərin sığor​ta​lanması sığortalının ərizəsi əsasında hə​yata keçi​rilir. Bu ərizədə yükün dəqiq adı, qablaşdırmanın növü, yer​lərin sayı, yükün kütləsi, konosa​mentlərin və ya digər daşıma sənədlərinin tarixi və ya nömrəsi qeyd olu​nur. Konosament yük sahibinin xeyrinə imzalan​mış ikitərəfli daşıma müqaviləsidir. Bu göstəricilər yükün baxılan nəq​liy​yat vasitəsində qab​laş​dırılmaya, yer​ləşdirilməyə və s. müvafiqliyini mü​əy​​yən​ləş​dir​mək üçündür.

Daxili ticarətdə ən çox dəmiryol daşımalarından və bir neçə mü​qa​vilə formasından istifadə olunur.

